
Рита Қарасартова балаларымен уақыт өткізіп, йогамен 
айналысқанды және Қырғызстанның дәстүрлі шапандарын 
тігуді ұнатады. Алайда 2022 жылғы қазаннан бастап, 
Ританың өмірі түбегейлі өзгерді. Ол қамауға алынып, 
бірнеше ай бойы тар камерада ұсталып, медициналық 
көмекке қол жеткізе алмай, отбасымен кездесіп те, 
сөйлесе де алмады. Қазір ол үйқамақта және қатаң 
бақылауда.

Рита – құқық қорғаушы және азаматтық басқару 
саласындағы сарапшы. Он жылдан астам уақыт бойы ол өз 
өмірін тәуелсіз заңгерлік кеңес беруге, жемқорлық және 
сенімсіз заң жүйесі тарапынан құқықтары бұзылған 
адамдарға көмектесуге арнады. Ол үкіметтік емес қоғамдық 
талдау институтын басқарады және кедейлік пен 
әділетсіздікке қарсы күресетін Қырғызстанның Біріккен 
демократиялық қозғалысының мүшесі.

Басқа 26 адамдармен бірге Рита тұщы су қоймасын 
Өзбекстанға беретін жаңа шекара келісіміне қарсы 
болғаны үшін қамауға алынды. Бұл топ үкіметтен 
ашықтықты талап етіп, халықты келісімге қарсы бейбіт 
шерулерге шығуға шақырды. Басқалар сияқты, Рита 
Өзбекстанның бұл аймақтағы тапшы ресурс болып 
табылатын суға қол жеткізуді шектеп, тыйым салуынан 
қорқады, өйткені суға қол жеткізуден айырылу ауыр 
салдарға әкеліп соғуы мүмкін.

Рита және басқалары бастапқыда «жаппай тәртіпсіздік» 
ұйымдастырғаны үшін ұсталды, кейін оған «үкіметті 
күшпен құлатпақ болды» деген айып тағылды, ол үшін 
15 жылға дейін бас бостандығынан айыру жазасы 
көзделген.

Рита Қарасартоваға бостандықты талап етіңіз.

БАС ПРОКУРОРҒА ЖАЗЫҢЫЗ
Ританы дереу үйқамақтан босатуды, оған тағылған барлық 
айыптарды алып тастауды және адам құқықтарын қорғау 
жұмыстарын кек алудан қорықпай, жүргізе алуын талап етіңіз.

Бас прокурор
А.Токтоналиев көшесі, 139
Бішкек
720040
Қырғыз Республикасы

РИТАНЫҢ ҮМІТІН ҮЗБЕҢІЗ
Достық пен үміт туралы хабарлама, суреттерді жіберу 
арқылы Ритаға жалғыз емес екенін білдіріңіз.

